
GOUVÈNÈ CUOMO MANDE DEPATMAN TRAVAY ETA POU L KONVOKE 

KOMISYON SALÈ A POU ANKETE EPI FÈ REKÓMANDASYON SOU 
OGMANTASYON SALÈ MINIMÓM POU TRAVAYÈ KAP TRAVAY NAN ENDISTRI 

MANJE RAPID YO (FAST FOOD) 
 

Komisyonè Travay pa Entèrim Musolino nomen Komisyon Salè; yo prevwa jwenn 
rekòmandasyon yo nan jiyè  

 
Gouvènè Andrew M. Cuomo jodia te mande Komisyonè Travay pa entèrim Eta Mario J. 
Musolino pou kreye yon Komisyon Salè ki pral ankete epi fè rekòmandasyon sou yon 
ogmantasyon nan salè minimòm pou endistri manje rapid la (fast food). Komisyon Salè 
a pral pran apeprè twa mwa pou l egzamine epi fè rekòmandasyon osijè yon posib 
ogmantasyon. Yo prevwa rekòmandasyon sa yo nan mwa jiyè, e yo pa egzije 
apwobasyon lejislati a nan fsaon pou l ka adopte.  
 
Daprè lwa Eta New York, yon Komisyon Salè ka sijere chanjman nan salè minimòm nan 
yon endistri spesifik oswa klasifikasyon travay si li jwenn ke salè a pa sifi pou lavi ak 
sante travayè a nan endistri a oswa klasifikasyon an. Byenke se yon endistri ki byen 
etabli ak pwospere plizyè milya dola, sektè manje rapid la anplwaye plizyè dizèn milye 
travayè salè minimòm nan Eta New York – vas majorite a se fi, ki se prensipal moun 
kap soutni kay yo, e yo se benefisyè èd sosyal oswa lòt fòm asistans piblik.  
 
“Si wap travay aplentan, ou ta dwe kapab ede tèt ou ansanm avèk fanmi w epi soti nan 
povrete. Men kisa salè minimòn nan ye, men pou twòp anplaye manje rapid yo nan 
New York jodia se pa sitiyasyon an,” Gouvènè Cuomo te deklare. “Salè minimòm nan ta 
dwe yon salè ki pèmèt yon lavi desan – men sa pa youn ki kondane moun kap travay di 
yo nan yon sik povrete ki pap janm fini ansanm avèk èd gouvènman– e se poutèt sa 
map pran aksyon sa a. Nou dwe ranpli pwomès onè ak jistis pou travayè manje rapid yo 
nan New York, e mwen ankouraje Komisyon Salè a pou l kanpe pou sa ki bon epi ede 
nou ale delavan.” 
 
Pou li okonplè tout anons enstriksyon Gouvènè Cuomo a Komisyonè Travay pa Entèrim 
Musolino, tanpri klike la. 

“Sa a se yon jou espwa ak enspirasyon pou Ameriken yo ki manke touche, pa sèlman 
nan New York men toupatou nan peyi a,” te deklare Mary Kay Henry, Preizdan 
Entènasyonal Service Employees International Union (SEIU). “Kwizinye ak kesye manje 
rapid yo (fast food) kap lite pou $15 ak libète pou yo fòme yon sendika te montre lè 
moun kap travay rete ansanm, yap tande vwa nou. Manman ak papa kap travay ap 
nouri avèk gwo konpayi yo tankou McDonald's yap fè gwo pwofi epi yo peye salè 
povrete ki ralanti ekonomi nou an. Lidèchip Gouvènè Cuomo pral ouvè wout pou 
ogmante salè yo a $15, re-balanse ekonomi nou an, ak ranfòse kominote yo.”  
 
“Jodia, Gouvènè Cuomo ak Eta New York ap ouvri wout la e yap ofri espwa ak yon 
chemen delavan pou preske 200,000 travayè manje rapid nan New York, ansanm avèk 
plizyè milyon lòt moun nan peyi nou an kap touche twò piti pandan twò lontan,” te 
deklare Hector Figueroa, Prezidan 32BJ SEIU. “$15 ak yon sendika ta retire plizyè 
manman ak pap nan povrete, enjekte lajan ki fèt di nan kominote nou yo toupatou nan 
eta epi devlope elan nan lit pou salè ekitab pou travayè ayewopò yo ansanm avèk lòt 
travayè kap touche salè fèb yo. Ogmante salè pou travay sektè manje rapid yo bon pou 
kominote yo, bon pou ekonomi an, epi bon pou New York. Nou aplodi Gouvènè Cuomo 
paske li te pran etap pwogrè enpòtan sa.” 
 
“Sa a se yon opòtinite istorik pou travayè manje rapid yo (fast-food),” te deklare Flavia 
Cabral, yon travayè McDonald ki gen laj 53-ane e li se yon manman de pitit nan Bronx 
ki espere yon jou pou l voye pitit ak pitit pitit li yo nan kolèj. “Okenn moun nan New York 
pa ka viv avèk yon salè $8.75 pa èdtan, kidonk nou te fè grèv pandan nèf fwa. Tout sa 
nou te janm mande se yon chans ekitab nan klas mwayèn nan ak yon chans pou nou 
reponn a bezwen fanmi nou. Jodia, Gouvènè Cuomo te tande nou— e byento, mwen 
konnen nou pral touche $15. Mwen enspire jodia, paske $15 pa èdtan ta chanje lavi 
fanmi m konplètman.” 
 
Nominasyon Komisyon Salè 
 
Jan li egzije pa lalwa, komisyonè travay eta pral mande yon komisyon salè jan li te 
detèmine salè pou travayè manje rapid yo nan endistri ospitalite a inadekwat. Wap 
jwenn detèminasyon konplè l la.  
 
Komisyon an, gen ladan omwen twa manm avèk reprezantasyon egal ki soti nan travay, 
biznis ak piblik la, pral revize salè minimòm adekwat ak règleman pou travayè manje 
rapid yo epi fè yon rekòmandasyon a komisyonè a. Moun ki nan Konsèy Salè a se: 
Byron Brown, Majistra Buffalo, ki reprezante piblik la; Kevin Ryan, Prezidan ak Fondatè 
Gilt, MongoDB, Business Insider ak Zola ak Vis Prezidan Patenarya pou Vil New York, 
reprezante biznis yo; ak Mike Fishman, Sekretè-Trezorye Service Employees 
International Union, reprezante travay senting labor. 
 
Annakò avèk lwa a, Komisyon Salè a pral òganize de odyans piblik – premye a nan 
Buffalo e dezyèm lan nan Vil New York. Yo espere rekòmandasyon final komisyon an 
nan mwa jiyè. Komisyon an pral gen alòs 45 jou apati dat li te resevwa otorizasyon pou l 
emèt yon òdonans. 

Yon orè konplè odyans piblik ak reyinyon pral anonse byento. 
 
Bati sou Pwogrè Pase 
 
Gouvènè Cuomo te toujou ap batay pou ogmante salè minimòm nan Eta New York. 
Nan 2013, Gouvènè a te siyen yon lejislasyon ki te ogmante salè minimòm $7.25 a nivo 
aktyèl li $8.75. Lejislasyon an gen ladan yon lòt ogmantasyon a $9.00 ki pral antre 
anvigè nan fen ane 2015. Kontinye bati sou pwogrè sa, Gouvènè a te lanse kanpay 
“Fight for Fair Pay” nan kòmansman ane sa a pou sipòte pwopozisyon li a (ki te anonse 
orijinalman nan kad Ajanda Opòtinite 2015 li a) pou plis ogmante salè minimòm nan Eta 
New York. Pwopozisyon sa a ta pote salè minimòm a $10.50 nan tout eta e $11.50 nan 
Vil New York kote depans lavi a pi elve. 
 
Sa a se egalman dezyèm fwa ke Depatman Travay la te kreye yon Komisyon Salè sou 
Gouvènè Cuomo. Nan jiyè 2014, Gouvènè a te mande Depatman pou l konvoke yon 
Komisyon Salè pou revize epi rekòmande nenpòt chanjman nan règleman ki enpòtan 
pou travayè sèvis manje yo (travayè poubwa yo) nan Eta New York. Kòm yon rezilta 
Komisyon Salè a, ogmante montan lajan kach pou poubwa apati pousantaj aktyèl yo de 
$4.90, $5.00 e $5.65, sa ki pat ogmante depi 2011, a $7.50 pa èdtan, efektif nan 31 
desanm 2015. Wap jwenn plis enfòmasyon sou rekòmandasyon ke Depatman Travay la 
te aksepte nan men Komisyon Salè a pou benefisye travayè poubwa yo la. 
 
Fè yo 
 
Nan Eta New York, travayè yo ki fenk antre nan endistri manje rapid la (fast food) pral 
touche apeprè $16,920 pa ane – yon kantite lajan ki anba liy povrete pou yon fanmi twa 
e jis $1,010 anwo l pou yon fanmi ki gen de moun.1 Anplis, andepi siksè resan New 
York pou ogmante salè minimòn, salè minimòm pou travayè manje rapid yo (fast food) 
toupatou nan peyi a pat vrèman chanje – ogmante jis a 0.3 pousan depi 2000 (ajiste 
pou enflasyon).2 Pa konparezon, salè pou mwayèn PDG manje rapid yo te plis pase 
kwadriple depi 2000 (ajiste pou enflasyon), a yon mwayèn de $23.8 milyon nan 2013.3 
 
Enpak negatif sosyete a sou salè fèb travayè ki nan endistri manje rapid yo touche 
anplifye pa repatisyon jeyografik fòs travay endistri a. Pi spesyalman:  

• 73 pousan nan travayè manje rapid yo se fi, 70 pousan gen plis pase laj 20, e 
plis pase de-tyè ap edike yon timoun e yo se prensipal sous revni nan fanmi yo.4 
• Travayè manje rapid yo gen de fwa plis chans pou yo resevwaa asistans sosyal 
konpare avèk tout fanmi kap travay yo.5 
• 52 pousan nan tout travayè manje rapid yo nan tout peyi– pousantaj ki pi elve 
nan nenpòt endistri– gen omwen yon manm fanmi ki nan asistans sosyal, sa ki 
koute kontribyab yo $7 milya chak ane nan asistans piblik.6 
• Nan Eta New York, 60 pousan nan tout travayè manje rapid gen omwen yon 
manm fanmi ki nan asistans sosyal. New York klase egalman premye nan 
depans asistans piblik pou chak travayè manje rapid, a $6,800, sa ki koute 
kontribyab yo $700 milyon chak ane nan asistans piblik.7 

### 



 

Haitian Creole 

 
1. Depatman Travay Eta Nouyòk. Occupational Wages. https://labor.ny.gov/stats/lswage2.asp 
2. Demos. Echèk Manje Rapid: Kijan Diferans Peman PDG -A-Travayè Afebli Endistri a ak Ekonomi an 
Anjeneral. Pa Catherine Reutschlin. 2014 
3. Demos. Echèk Manje Rapid: Kijan Diferans Peman PDG -A-Travayè Afebli Endistri a ak Ekonomi an 
Anjeneral. Pa Catherine Reutschlin. 2014 
4. UC Berkeley. Manje Rapid, Salè Povrete: Depans Piblik Travay Salè Fèb nan Endistri Manje Rapid la. 
Sylvia Allegretto, Marc Doussard, Dave Graham-Squire, Ken Jacobs, Dan Thompson, Jeremy Thompson. 
2013 
5. UC Berkeley. Manje Rapid, Salè Povrete: Depans Piblik Travay Salè Fèb nan Endistri Manje Rapid la. 
Sylvia Allegretto, Marc Doussard, Dave Graham-Squire, Ken Jacobs, Dan Thompson, Jeremy Thompson. 
2013 
6. UC Berkeley. Manje Rapid, Salè Povrete: Depans Piblik Travay Salè Fèb nan Endistri Manje Rapid la. 
Sylvia Allegretto, Marc Doussard, Dave Graham-Squire, Ken Jacobs, Dan Thompson, Jeremy Thompson. 
2013 
7. UC Berkeley. Manje Rapid, Salè Povrete: Depans Piblik Travay Salè Fèb nan Endistri Manje Rapid la. 
Sylvia Allegretto, Marc Doussard, Dave Graham-Squire, Ken Jacobs, Dan Thompson, Jeremy Thompson. 
2013 

### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


